
DEKLARASYON GOUVÈNÈ ANDREW M. CUOMO KONSÈNAN LANMÒ MAJISTRA ED KOCH 

 

“Ak lanmò Ed Koch, New York pèdi youn nan lidè piblik ki pi respekte li yo. Ed Koch senbolize pi gwo 

ideyal sèvis piblik yo epi lavi li te dedye nan fè New York - vil la ak eta nou an - yon pi bon kote pou tout 

moun. Soti depi tan li te pase sou liy atak nan Dezyèm Gè Mondyal, tan li nan Kongrè a, jiska lidèship li 

antanke Majistra kap dirije New York City pandan ane difisil yo, Ed Koch pa janm fayi nan angajman l pou 

sèvi moun. 

 

Pa gen Nouyòkè ki ka - ouben kap janm kapab - eksprime lanmou yo pou New York City nan yon manyè 

pasyone ak fò tankou Ed Koch. New York City pa tap ka sa li ye jodi a san lidèship Ed Koch pandan twa 

manda li yo nan City Hall. Mesye Majistra a pa te janm pè pran pozisyon li panse ki te bon, kèlkeswa sa 

sondaj yo te di ouben sa ki te politikman kòrèk. 

 

Plizyè fwa nan lavi m mwen te ale pran konsèy ak direksyon nan men Ed Koch. Yè mwen te pale ak 

Majistra a pou swete li kouraj ak fòs, epi fèl konnen li te nan panse nou ak priyè nou. M pral sonje 

amitye li, epi nou pral sonje optimis pèpetyèl li ak angajman san rete li pou kontinye batay pou amelyore 

vil nou an, eta a, nasyon an ak mond lan. Sou non tout Nouyòkè yo, mwen prezante kondoleyans mwen 

pou fanmi ak zanmi li yo.” 

